
Cov Tshuaj H1N1 Muaj Rau Sawv Daws Lawm 
H1N1 Vaccine Available to General Public 

 
Pab Neeg Uas Tau Hais Kom Xub Txhaj Tshuaj Rau Tseem Yog Pab Uas Cov Chaw Kho Mob Muab Tso Ua Ntej 

Target Groups to Remain a Priority for Health Care Providers 
 
The Department of Health Services (DHS) (Wisconsin qhov chaw ua hauj lwm fab kev noj qab haus huv) nthuav lus 
tawm hnub no tias nws tau hais rau cov chaw ua hauj lwm fab kev naj qab haus huv thiab cov chaw muab kev kho 
mob tias lawv yuav pib txhaj tshuaj rau sawv daws tas nrho tib si los tau lawm.  Txawm li no los, DHS kuj tau qhia rau 
cov chaw ua hauj lwm kho mob nkeeg tas nhro kom kub siab nrhiav thiab txhaj tshuaj mus ntxiv rau pab neeg uas 
qhov chaw ceev thiab tiv thaiv kab mob (CDC) tau hais kom xub txhaj tshuaj rau ua ntej. 

 
“Vim muaj ntau tshaj1.5 plhom (million) koob tshuaj H1N1 hauv lub xeev lawm, peb los txog rau qhov uas peb muaj 
cuab kav pib txhaj tshuaj rau cov uas tsis nyob hauv pab neeg uas tau hais tias yuav tsum xub txhaj tshuaj rau ua ntej 
lawm,” State Health Officer Dr. Seth Foldy hais li.  “Txawm qhov no yog ib tsab xov zoo los, tsis txhob muab nws 
txhais tias tas nhro cov uas pom tias yuav kis tau tus mob sai dua tau txais tshuaj txhaj tas tib si lawm.  Kev tiv thaiv 
cov poj niam cev tsis tab seeb, txhua tus uas tsis tau muaj hnub nyoog 24 xyoos thiab cov uas muaj teeb meem kev 
mob nkeeg tseem yog cov uas peb xub muab tso ua ntej.” 
 
Cov hauj lwm ntsig txog tus kab mob H1N1 yuav muaj mus ntxiv thoob plaws lub caij muaj mob khaub thuas.  Yog li 
no DHS nqua hu kom txhua leej txhua tus, tshwj xeeb yog cov uas CDC tau hais tseg, mus txhaj tshuaj vim cov tau tus 
mob H1N1 yuav muaj tshwm sim ib phaum ntxiv thaum lub caij yuav tas.  Cov tshuaj H1N1 ua tau hauj lwm zoo 
thiab tsis muaj teeb meem dab tsi.  Tab txawm cov uas muaj cov tsos mob zoo li tau khaub thuas me ntsis xwb los 
yuav tau mus txhaj tshuaj vim nws muaj ntau yam mob uas ri mus thoob qhov txhia chaw thaum lub caij tau khaub 
thuas.  Cov me nyuam tsis tau muaj 10 xyoos yuav tau txhaj 2 koob tshuaj H1N1, uas yog xub txhaj thawj koob ces cia 
kom ntev li 4 lub lis piam (week) mam txhaj koom thij ob. 
 
Tau ob peb lub lis piam dhau los no, DHS tau tsom kwm taug qab cov tshuaj txhaj thiab kev faib coj tshuaj rau cov 
chaw txhaj tshuaj nyob thoob hauv lub xeev.  Qhov tau txiav txim siab kom muab cov tshuaj txhaj rau tas nrho sawv 
daws tau coj los tham nrog rau cov tsev kho mob loj thiab cov neeg tswj hwm kev noj qab haus huv. 
 
Ntxiv qhov no, DHS yuav pib faib cov tshuaj H1N1 rau cov khw muag tshuaj thoob plaws lub xeev, uas yuav ua rau 
cov chaw txhaj tshuaj muaj ntau qhov ntxiv rau sawv daws mus txhaj tshuaj.  Muaj ib co khw muag tshuaj yuav txhaj 
tsis tau tshuaj rau cov me nyuam tseem me, yog li DHS xav qhia kom hu rau qhov chaw muag tshuaj ua ntej yuav coj 
me nyuam mus txhaj tshuaj rau ntawm qhov chaw ntawd. 
 
Sawv daws yuav hu tau rau tus xov tooj 2-1-1 mus nrhiav qhov chaw kho mob uas muaj tshuaj H1N1 nyob ze lawv.  
Los yog mus nrhiav ntawm http://pandemic.wisconsin.gov or www.wisconsinfluclinic.info.  

